
rasmiy sektorda ishlayotgnlar soni yil davomida 500 mingtaga ko‘paydi. Qo‘shilgan qiymat solig‘i 

stavkasi 20 foizdan 15 foizga tushirildi. Buning hisobidan o‘tgan yili soliq to‘lovchilar ixtiyorida  

2 trillion so‘m qoldi. Bir yilda tadbirkor ixtiyorida shuncha mablag‘ qolishi natijasida ularga o‘z 

bizneslarini rivojlantirishga imkon beradi. Islohotlarimiz natijasida o‘tgan yili 93 mingta yoki 2018-

yilga nisbatan qariyb 2 barobar ko‘p yangi tadbirkorlik sub’ektlari tashkil etildi” [14] deb ta’kidladi. 

2024- yil yanvar holatiga ko‘ra O‘zbekistonda yashirin iqtisodiyotdan davlat budjetiga 30 trln 

so‘m, yalpi ichki mahsulotga 135 trl.so‘m zarar yetkazilgan. Deyarli 11 mingta korxona hisoblarida 

faqat 1 kishini ishchi sifatida ko‘rsatgan. Ular orasida eng yuqori ko‘rsatkich Toshkent shahrida 

bo‘lib, jami 2249ta korxona, keyingi o‘rinda esa, Toshkent viloyati bo‘lib undagi ko‘rsatkich 1087 

tani tashkil qiladi. Eng kam ko‘rsatkich esa Navoiy va Sirdayoda bo‘lib, u yerdagi korxonalar soni 

386 va 367 tani tashkil qilmoqda.«Yashirin iqtisodiyot to‘g‘ri ishlayotgan tadbirkorlarga katta to‘siq 

bo‘lyapti»,- dedi prezident [15].                                                                                                          

                                                                                                                     1-jadval.  

“1 nafar ishchi” deb ko‘rsatilgan qurilish korxonalari [16] 

 

 

 

 

 

 

 

 

 

 

 

 

 

Soliq tizimida ham bir qancha xufiyona iqtisodiyot shaklllarini kuzatish mumkin. Ulardan biri 

savdoda xarid cheklarini bermaslik bo‘lib u ham yashirin iqtisodiyot ildiz otishiga olib keladigan 

sabablardan biridir. Soliq qo‘mitasi tomonidan 2022-yil 1-yanvardan soliq huquqbuzarliklariga 

qarshi kurashgan iste’molchilarni mukofotlash tizimi yo‘lga qo‘yildi va bu jamoatchilikda faollik 

uyg‘otdi. Endi sotuvchi chek bermasa, bank kartasidan pul yechishni rad etsa yoki karta orqali tovarni 

qimmat sotsa, iste’molchi soliq organlariga murojaat yo‘llashi va ariza tasdig‘ini topgan taqdirda 

huquqbuzardan undirilgan jarimaning 20 foizini mukofot sifatida olishi mumkin.Qo‘mita hisob-

kitoblariga qaraganda, 2022-yilda “Soliq-hamkor” platformasiga aholidan 142 ming 224 ta murojaat 

kelib tushdi. Shundan 71 ming 957 tasi tekshirildi, 67ming 885 tasi takroriy bo‘lgani yoki tekshiruv 

davom etayotganligi sababli qaytarildi. Eng ko‘p qilingan va tekshirilgan murojaatlar (24ming 57ta) 

Toshkent shahri hissasiga to‘g‘ri keladi. Yuqoridagi murojaatlardan qariyb 132ming 818 tasi chek 

bermaslik masalasi bilan bog‘liq. [17] Xulosa o‘rnida shuni aytish mumkinki, yashirin iqtisodiyot 

rivojlanishi ko‘plab omillarga bog‘liq bo‘lib, ularning asosiylari davlatning o‘z funksiyalarini to‘la 

bajarmasligi, qonunlar ustidan nazoratning yetarli emasligi va soliq va boshqa to‘lovlarning 

yuqoriligi bilan izohlanadi. Ushbu holatlar tadbirkorlarni norasmiy faoliyatga o‘tkazishga undaydi, 

natijada iqtisodiyotning yashirin qismi o‘sib bormoqda. Mamlakat Prezidentining va hukumatning 

chiqarayotgan farmon va qarorlari ushbu muammolarni hal etishda muhim ahamiyatga ega. Masalan, 

davlat xodimlarining faoliyatini ochiqlashtirish uchun tashkil etilgan "virtual qabullar" tizimi, xalq 

manfaatlariga xizmat qilishni ta’minlashga qaratilgan. Bu esa davlat organlarining asosiy siyosiy 

maqsadlaridan biridir. Norasmiy iqtisodiyotning paydo bo‘lishiga soliq yukining yuqoriligi, 

tadbirkorlar uchun murakkab sharoitlar yaratadi. Mamlakat Prezidenti tomonidan amalga oshirilgan 

soliqlarni 16 tadan 9 taga kamaytirish qarori, rasmiy ro‘yxatdan o‘tgan tadbirkorlar sonining ortishiga 

olib keldi. Bu ijobiy o‘zgarish iqtisodiy rivojlanishga, ya’ni yalpi ichki mahsulotda ulushning 

oshishiga xizmat qiladi. Mamlakat prezidenti va hukumat tomonidan chiqarilgan Farmon va Qarorlar 

yuqori ahamiyat kasb etayotgani kuzatilmoqda. Muammolarni bartaraf etishda, hayotiy faoliyat 

jarayonlarida raqamli iqtisodiyotni keng joriy etish orqali yashirin iqtisodiyot ulushini kamaytirishga 

erishish mumkin. Raqamli transformatsiya iqtisodiy o‘sishni rag‘batlantiradi va samarali natijalarga 

erishishga yordam beradi. Umuman olganda, yashirin iqtisodiyotga qarshi kurash va uning o‘sishini 

to‘xtatish uchun davlat va jamiyat tomonidan hamkorlik harakatlar muhim ahamiyatga ega. Bu 

borada amalga oshiriladigan chora-tadbirlar aholi farovonligini oshirishga va rasmiy iqtisodiyotning 

rivojlanishiga xizmat qiladi. 

ИШЛАБ ЧИҚАРИШ КОРХОНАЛАРИ БОШҚАРУВИНИНГ ТАШКИЛИЙ 

ХУСУСИЯТЛАРИ 

 

ОСОБЕННОСТИ ОРГАНИЗАЦИИ УПРАВЛЕНИЯ ПРОИЗВОДСТВЕННЫМИ 

ПРЕДПРИЯТИЯМИ 

 

FEATURES OF THE MANAGEMENT ORGANIZATION OF PRODUCTION 

ENTERPRISES 

 

Хасанова Ситора Исламовна 

Бухоро давлат унверситети Мустақил  тадқиқотчиси  

 

Аннотация 
Мақолада ишлаб чиқариш корхоналари бошқарувини ташкил этиш хусусиятлари ва 

унинг моҳиятини тушунтириш борасидаги иқтисодчи олимларнинг илмий қарашлари тизимли 

таҳлил қилинган. 

Калит сўзлар: бошқарув, менежмент, корхона бошқаруви, ишлаб чиқариш, ишлаб 

чиқариш омиллари, бошқарув самарадорлиги, корхона бошқарувининг иқтисодий механизми. 

 

В статье систематически анализируются научные взгляды экономистов на особенности 

организации управления производственными предприятиями и объяснение его сущности. 

Ключевые слова: управления, менеджмент, управление предприятием, производство, 

факторы производства, эффективность управления, экономический механизм управления 

предприятием. 

The article systematically analyzes the scientific views of economists on the characteristics of 

the organization of the management of production enterprises and the explanation of its essence. 

Янги Ўзбекистон шароитида ишлаб чиқариш корхоналари бошқарувининг иқтисодий 

мехнизмини такомиллаштириш асосида уларнинг ички инвестцион имкониятларини 

кенгайтириш, маҳсулот ишлаб чиқаришнинг миқдор ва сифат кўрсаткичларини яхшилашга 

қаратилган ислоҳотларга устуворлик қаратилиб келинмоқда. Сўнгги йилларда “мамлакатда 

саноат маҳсулотларини ишлаб чиқариш ҳажмини ошириш, ишлаб чиқарилаётган саноат 

маҳсулотлари турларини кенгайтириш орқали аҳолининг истеъмол товарларига бўлган 

эҳтиёжини самарали қондириш” [1] га қаратилган чора-тадбирларнинг мунтазам амалга 

оширилиши ишлаб чиқариш корхоналари бошқарувининг иқтисодий механизмини 

такомиллаштириш заруриятини уйғотмоқда. 

Ишлаб чиқариш корхоналари бошқарувини ташкил этиш, унинг амал қилиш 

хусусиятлари, тамойиллари узоқ хорижлик Р.С. Бҳакуни, К. Брюс, А. Даниел каби олимлар 

томонидан тадқиқ этилган бўлса, МДҲ мамлакатлари иқтисодчи олимларидан Е.С. Гусар, 

С.А. Бородулина, Э.М. Коротков кабилар ушбу йўналишдаги илмий тадқиқотларни олиб 

боришган. 

Махаллий иқтисодчи олимлардан сўнгги йилларда Р.С. Муратов, И.О. Улашев, 

Р.Р. Абдурауповлар корхоналар бошқарувини такомиллаштириш борасида илмий изланишлар 

амалга оширишган. Муаммонинг долзарблиги, иқтисодий адабиётда етарлича 

ўрганилмаганлиги, кутилаётган илмий натижаларни илмий-амалий аҳамиятга эгалиги ушбу 

мавзуни тадқиқот объекти сифатида танлашга асос бўлди. 

Тадқиқот жараёнида тизимли таҳлил, тарихийлик ва мантиқийлик, индукция ва дедукция, 

анализ ва синтез, қиёсий ва селектив танлаб тадқиқ қилиш, монографик таҳлил ва гуруҳлаш 

каби усуллардан фойдаланилди. 

ХХ асрнинг биринчи ярмида ишлаб чиқариш корхоналари бошқарувига оид илмий 

қарашларнинг ривожланишида А. Файол, Г. Форд ва Дж.Э. Мэйо кабиларнинг қарашлари 

муҳим ўрин тутди. Жумладан, бугунги кунда А. Файол иқтисодчи олимлар томонидан 

“Классик менежмент” илмий мактаби асосчиси сифатида баҳоланади. Олим “корхона ўз 

олдига қўйган ҳар қандай мақсадига эришиши учун ишлаб чиқариш жараёнларини 

бошқариши керак бўлади” [2], деган ғояни илгари суради. А. Файол ишлаб чиқариш 

корхоналари бошқарувида қуйидагиларга устуворлик қаратилиши кераклигини таъкидлайди: 

- корхонанинг бошқарув тамойиллари ва функциялари унинг манфаатларидан келиб 

чиққан ҳолда белгиланиши; 

- ишлаб чиқариш корхоналари бошқарувига тегишли бўлган функцияларни турли 

даражалардаги менежерлар ўртасида тақсимлаш орқали маҳсулот ишлаб чиқаришни ташкил 

этиш, назорат қилиш ва фаол бўлган ишчиларни рағбатлантириш; 

- ҳар қандай ишлаб чиқариш корхоналари бошқарувига жараёнли ёндашувни 

шакллантириш; 

- ишлаб чиқариш корхоналари фаолиятини бошқариш жараёнида бошқарувчи эгалик 

қиладиган куч (power) ва унинг функционал жиҳатдан масъулиятининг мавжудлиги; 

- корхона ишчиларига иш ҳақини адолатлилик тамойили асосида белгилаш ва тўллаш. 

[3] 

АҚШ автомобилсозлик корхонаси асосчиси, 161 та патент муаллифи ҳисобланган 

Г. Форд менежмент фани ривожига ишлаб чиқариш корхоналари фаолиятини бошқаришда 

“конвеер ишлаб чиқариши” усулини жорий этган ҳисобланиб, мазкур усул қуйидаги таркибий 

компонентлардан ташкил топади: 

- корхонада маҳсулот ишлаб чиқаришни оммавий усулда ташкил этиш; 

- корхонада маҳсулот ишлаб чиқариш жараёнларини автоматлаштириш; 

- корхонада маҳсулот ишлаб чиқаришнинг ички занжирли тузилишини шакллантириш. 

[4] 

Шунингдек, Дж.Э. Мэйо менежмент соҳасида бошқарув жараёнларига психологик 

ёндашувга асосланган ўз илмий қарашларини корхона ишчилари ва менежмерлари ўртасидаги 

ўзаро муносабатлар орқали исботлаган ҳолда, “яхши лидер ўзига бўйсунувчиларга эга 

бўлмайди .... инсонлар бошқарув жараёнининг асосий объекти ҳисобланади” [5] деган ғояни 

илгари сурган ҳолда, менежмент соҳасида “Инсон иқтисодиёти” концепциясини ишлаб 

чиқади. Олим ишлаб чиқариш корхоналари бошқарувида қуйидагиларга устуворлик қаратиш 

мақсадга мувофиқ, деб ҳисоблайди: 

- ишлаб чиқариш корхонаси раҳбарлари, жумладан, турли бўғинлардаги 

менежерларининг ўз қўл остида ишлаётган ҳодимлари олдидаги ижтимоий 

мажбуриятларининг ўрнатилганлиги ва уни бажариши; 

- менежерларнинг ўз қўл остида ишлаётган ҳодимлар билан суҳбатлашиши, уларга 

маслаҳатлар бериши; 

- корхонада меҳнат муносабатларини такомиллаштиришни бошқарув бўғинида амалга 

оширилиши; 

- корхонанинг ўз олдига қўйган мақсадларига эришишида ишчиларнинг қўшган 

хиссасидан келиб чиқиб, уларни адолатли рағбатлантириш; 

- корхонанинг раҳбарлари, унинг турли бўғинларидаги менежерлари билан ишчиларнинг 

умумий бўлган мақсадларини шакллантириш. [6] 

Юқорида келтириб ўтилган олимларнинг илмий қарашлари менежмент соҳасида 

нафақат ишлаб чиқариш балки турли корхоналар бошқарувини ташкил этишнинг илмий-

концептуал асосларини шаклланиши ва ривожланишига хизмат кўрсатган. Ушбу олимлар 

менежмент соҳасида корхоналар бошқаруви концепциясининг фундаментал асосларини 

яратган ҳисобланишади. Таҳлилларга кўра, ишлаб чиқариш корхоналари фаолияти 

ривожланишининг дастлабки босқичларида инсон омилининг ишлаб чиқриш жараёнидаги 

иштироки юқори бўлганлиги сабабли, қатъий чоралар кўриш орқали ишчиларни маҳсулот 

ишлаб чиқариш жараёнидаги фаол иштирокини таъминлаш ҳисобига маҳсулот ишлаб 

чиқариш ҳажмини оширишга устуворлик қаратилган. Корхоналарда маҳсулот ишлаб чиқариш 

жараёнларининг техник-технологик жиҳатдан такомиллшиб бориши натижасида ишчиларни 

рағбатлантириш, уларга муносиб иш ҳақи тўллаш ва инсон сифатида уларнинг ҳақ-

ҳуқуқларини ҳимоя қилиш билан биргаликда, меҳнат шарт-шароитларини яхшилаш орқали 

маҳсулот ишлаб чиқариш ҳажмини оширишга устуворлик қаратилганлиги аниқланди. 

Ишлаб чиқариш корхоналари фаолиятини бошқаришнинг инновацион ёндашувга 

асосланган концепциялари шаклланишида Й. Шумпетер, Ф. Никсон, Б. Твисс, Б. Санто, 

Э. Дандон каби узоқ хорижлик иқтисодчи олимлар катта хисса қўшишган ҳисобланади. 

Корхоналар бошқарувининг инновацион йўналишига мансуб бўлган илмий қаралашлар ХХ 

асрнинг 80 йилларидан бошлаб иқтисодий фанда кенг тарақала бошлаган. Ишлаб чиқариш 

корхоналари бошқарувини ташкил этишнинг инновацион концепцияси янги турдаги техника 

ва технологияларидан, жумладан, илм-фан ютуқларидан маҳсулот ишлаб чиқариш 

жараёнларида фойдаланиш асосида юқори иқтисодий самарадорликка эришиш имкониятини 

кенгайтириши билан аҳамиятли ҳисобланади. 

Шу билан биргаликда, иқтисодий адабиётда ишлаб чиқариш корхоналари бошқаруви 

жараёнларини тадқиқ этиш асосида кўплаб иқтисодчи олимлар ушбу атаманинг моҳиятини 

очиб бериш мақсадида, унга турлича муаллифлик тарифларини ишлаб чиқишган. Узоқ 

хорижлик М.Т. Свиней, С. Зопфф, Т. Небл, А.К. Шроедер каби иқтисодчи олимлар томонидан 

саноат жиҳатдан тараққий этган мамлакатлар амалиётида ишлаб чиқариш корхоналари 

фаолиятини бошқариш жараёнларига ишлаб чиқилган муаллифлик тарифларид умумий 

бўлган ёндашув шаклланганлиги аниқланиб, унга кўра, бошқарув жараёни корхонанинг 

стартегик мақсадларига эришиш бўйича амалга ошириладиган фаолият йўналишини ўзида акс 

эттириши таъкидланган. Шу билан биргаликда, Яқин хорижлик иқтисодчи олимлар илмий 

изланишларида ҳам ишлаб чиқариш корхоналарини бошқариш иқтисодий категориясига 

турли муаллифлик ёндашувлари ишлаб чиқилган ҳисобланади. Жумладан, И.П. Николаева 

фикрича, “ишлаб чиқариш корхонаси бошқаруви иерархик тузилишга эга бўлган касбий 

фаолият тури ҳисобланиб, корхонанинг устувор мақсад ва вазифаларига эришишга қаратилган 

корхона фаолиятини ташкил этишни англатади” [7]. Шунга ўхшаш илмий қараш 

Е.А. Гречишкина тадқиқотида ҳам ўз аксини топган бўлиб, унга кўра: “бозор иқтисодиёти 

шароитида ишлаб чиқариш корхонаси фаолиятини бошқариш стратегик мақсадга эришишни 

таъминлашга қаратилган фаолият ҳисобланади” [8]. Шунингдек, Э.М. Коротков, С.Г. Фалко, 

В.А. Агафонов, Е.С. Гусар каби яқин хорижлик иқтисодчи олимлар томонидан корхона 

бошқаруви иқтисодий моҳиятини тушунтиришга қаратилган муаллифлик тарифларида 

юқоридаги тарифлар билан ўзаро мазмунан ўхшаш бўлган ёндашувлар шаклланганлиги 

аниқланди. Иқтисодий адабиётда шаклланган ишлаб чиқариш корхоналари бошқарувининг 

илмий-концептуал асослари, жумладан, иқтисодчи олимлар томонидан ушбу иқтисодий 

категориянинг моҳиятини тушунтириш мақсадида ишлаб чиқилган муаллифлик тарифларини 

тизимли таҳлил қилиш асосида, ҳар қандай корхона бошқаруви амалиёти тизим сифатида 

намоён бўлиши аниқланда. Ушбу тизим амал қилиши йўналишларда бўлади: 

- бозордаги корхона рақобатчилари ва ишлаб чиқарилаётган маҳсулот 

истеъмолчиларининг хатти-харакати, жумладан, истеъмолчиларнинг мавжуд эҳтиёжлари 

билан уларнинг потенциал талаби ҳажмини таҳлил қилиш орқали қандай турдаги маҳсулот 

ишлаб чиқариш, ҳамда маҳсулот ишлаб чиқариш зандирининг айнан қайси босқичдаги 

истеъмол қийматини яратишни аниқлаш; 

- корхонанинг мавжуд маҳсулот ишлаб чиқариш салоҳияти билан реал вазият ўртасидаги 

нисбатларни чуқур таҳлил қилиш асосида асосида маҳсулот ишлаб чиқариш жараёнида йўл 

қўйилаётган хато ва камчиликлар ҳисобига кўрилаётган зарарни бартараф этиш орқали юқори 

рентабеллик даражасига эришиш 

- маҳсулот ишлаб чиқариши жараёнларини техник-технологик жиҳатдан 

қуроллантириш, жумладан, инновацион технологиялардан фаол фойдаланиш ҳисобига ишлаб 

чиқарилаётган маҳсулотнинг сифат кўрсаткичларини такомиллаштириш; 

- корхонанинг маҳсулот ишлаб чиқариш харажатларини оптималлаштириш, горизонтал 

ёки вертикал диверсификация ҳисобига юқори иқтисодий самарадорликка эришиш; 

- корхонада маҳсулот ишлаб чиқариш воситалари, асбоб-ускуналари, машина ва 

техникаларини модернизациялаш орқали юқори рақобатбардошликка эришиш. 

